
Aš paklausio! 

 

Nepavīka žvaigždies nukabint – 

Net lėktārna iš nagū išsprūda. 

No, kon padarīsi! Švint – 

Laiks riepliout ė tomsi sāva būda. 

 

Negirdiesio, kāp žuolelė šnar, 

Vėrš savū lizdieliu klīkau pėmpės. 

Baltus pēlenus ont mona galvuos ber 

Ėlgė metā ont naktėnės lėmpas. 

 

Po tou slėkstio užkasts kēlė gals. 

Sāva pasakuo užsnūdės, kuožna dėina 

Lauko, kol nīkštokā prisikels 

Skīpėnās šešoulietēs ont sėinu. 

 

Toukart ė paklausio, kāp given 

Sėjuonouta laumė – sena vārna, 

Katra momis ė pasauli gen: 

Kam žvaigždēlė atkėš, kam – lėktārna… 

 


